
	«2024 թվականի ընթացքում Հայաստանի Հանրապետության տարածք ներմուծվող ԵԱՏՄ ԱՏԳ ԱԱ 8703 80 000 2 ծածկագրին դասվող էլեկտրաշարժիչով շարժիչային տրանսպորտային միջոցների նկատմամբ սակագնային արտոնություն կիրառելու և ներմուծման ընթացակարգը հաստատելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք, որ առաջարկություններ չունենք:
	Ընդունվել է։
 

	2․ ՀՀ տարածքային կառավարման և ենթակառուցվածքների նախարարություն
	22.11.2023թ․

	
	N ԳՍ/25․2/35578-2023

	Հայտնում ենք, որ ՀՀ տարածքային կառավարման և ենթակառուցվածքների նախարարությունը «2024 թվականի ընթացքում Հայաստանի Հանրապետության տարածք ներմուծվող ԵԱՏՄ ԱՏԳ ԱԱ 8703 80 000 2 ծածկագրին դասվող էլեկտրաշարժիչով շարժիչային տրանսպորտային միջոցների նկատմամբ սակագնային արտոնություն կիրառելու և ներմուծման ընթացակարգը հաստատելու մասին» ՀՀ կառավարության որոշման նախագծի վերաբերյալ իր իրավասությունների շրջանակներում դիտողություններ և առաջարկություններ չունի:
	Ընդունվել է։
 


	3․ ՀՀ շրջակա միջավայրի նախարարություն
	27․11․2023թ.

	
	N 1/01.8/15552

	Ի պատասխան Ձեր 2023 թվականի նոյեմբերի 15-ի N 01/21499 գրության՝ հայտնում եմ, որ «2024 թվականի ընթացքում Հայաստանի Հանրապետության տարածք ներմուծվող ԵԱՏՄ ԱՏԳ ԱԱ 8703 80 000 2 ծածկագրին դասվող էլեկտրաշարժիչով շարժիչային տրանսպորտային միջոցների նկատմամբ սակագնային արտոնություն կիրառելու և ներմուծման ընթացակարգը հաստատելու մասին» Կառավարության որոշման նախագծի վերաբերյալ շրջակա միջավայրի նախարարությունը դիտողություններ և առաջարկություններ չունի:
	Ընդունվել է։


	4․ ՀՀ ֆինանսների նախարարություն
	28.11․2023թ.

	
	N 01/2-1/23237-2023

		Ս.թ. նոյեմբերի 16-ի Ձեր թիվ 01/21499-2023 գրությամբ ներկայացված՝ 2024 թվականի ընթացքում Հայաստանի Հանրապետության տարածք ներմուծվող էլեկտրաշարժիչով շարժիչային տրանսպորտային միջոցների նկատմամբ սակագնային արտոնություն կիրառելու և ներմուծման ընթացակարգը հաստատելու մասին ՀՀ կառավարության որոշման նախագծի վերաբերյալ հայտնում ենք, որ դիտողություններ և առաջարկություններ չկան։
	Ընդունվել է։


	5․ ՀՀ արդարադատության նախարարություն
	08.12․2023թ.

	
	N /27.3/52109-2023

		1. «2024 թվականի ընթացքում Հայաստանի Հանրապետության տարածք ներմուծվող ԵԱՏՄ ԱՏԳ ԱԱ 8703 80 000 2 ծածկագրին դասվող էլեկտրաշարժիչով շարժիչային տրանսպորտային միջոցների նկատմամբ սակագնային արտոնություն կիրառելու և ներմուծման ընթացակարգը հաստատելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանում «օրենքի» բառից առաջ կիրառվող «Հայաստանի Հանրապետության» բառերն անհրաժեշտ է հանել՝ հիմք ընդունելով «Նորմատիվ իրավական ակտերի մասին» օրենքի 18-րդ հոդվածի կարգավորումները:
2. Նախագծի 1-ին կետի համաձայն նախատեսվում է սահմանել, որ 2024 թվականի ընթացքում ԵԱՏՄ ԱՏԳ ԱԱ 8703 80 000 2 ծածկագրին դասվող էլեկտրաշարժիչով շարժիչային տրանսպորտային միջոցների՝ Հայաստանի Հանրապետություն ներմուծումը թույլատրվում է 0 տոկոս ներմուծման մաքսատուրքի դրույքաչափի կիրառման պայմանով` 7400 հատից ոչ ավելի ծավալով:
Եվրասիական տնտեսական հանձնաժողովի խորհրդի 2023 թվականի նոյեմբերի 24-ի N 134 որոշման համաձայն Հայաստանի Հանրապետությանը 2024 թվականի համար սահմանվել է սակագնային քվոտա՝ 8000 հատ էլեկտրաշարժիչով շարժիչային տրանսպորտային միջոց։ 
Միաժամանակ, Նախագծի հիմնավորման համաձայն՝ էլեկտրաշարժիչով շարժիչային տրանսպորտային միջոցների բաշխման առաջին փուլում, 7400 հատ քանակությամբ էլեկտրաշարժիչով շարժիչային տրանսպորտային միջոց ներմուծման մաքսատուրքի 0 տոկոս դրույքաչափի արտոնությունը տրամադրվում է ֆիզիկական և իրավաբանական անձանց կողմից ներմուծումներ իրականացնողներին։ Մնացած 600 հատ քանակությամբ էլեկտրամոբիլների մասով նախատեսվում է պահել ռեզերվ՝ անմիջապես ապրանքանշանից և դիլերական/դիստրիբյուտորական պայմանագրերի հիման վրա ներմուծումներ՝ պաշտոնական ներկայացուցիչներին ապահովագրելու նպատակով։ Մինչդեռ Նախագծում նշվածի վերաբերյալ որևէ կարգավորում չկա:
Վերոգրյալից ելնելով՝ առաջարկում ենք Նախագծում նախատեսել կարգավորում մնացած 600 հատ էլեկտրամոբիլների մասով:
3. Միաժամանակ Նախագծի հիմնավորման համաձայն՝ ի կատարումն վերը նշվածի 2023 թվականի նոյեմբերի 24-ին կայանալիք ԵՏՀ Խորհրդի նիստի շրջանակներում նախատեսվում է ընդունել համապատասխան որոշում՝ էլեկտրաշարժիչով շարժիչային տրանսպորտային միջոցների ներմուծման հանդեպ սակագնային արտոնություն սահմանելու մասով։ 
Հաշվի առնելով այն հանգամանքը, որ ԵՏՀ Խորհրդի նիստն արդեն իսկ կայացել է և որոշումն ընդունվել է՝ անհրաժեշտ է Նախագծի հիմնավորումը խմբագրել:
	Մասամբ է ընդունվել։
Ներկայացված եզրակացության 1-ին և 3-րդ կետերը ընդունվել են՝ կատարվել են փոփոխություններ Նախագծի և Նախագծի հիմնավորման համապատասխան մասերում։
Միաժամանակ հայտնում ենք, որ 600 հատ քանակությամբ  էլեկտրաշարժիչով շարժիչային տրանսպորտային միջոցների ռեզերվում պահելու մասով պայմանավորվածությունը ձեռք է բերվել ավտոներկրող պաշտոնական ներկայացուցիչների հետ դեռևս երկու տարի առաջ, որի արդյունքում 2022 և 2023 թվականների իրավական ակտերի բաշխման վերաբերյալ դրույթը ներկայացվել է հիմնական չափաքանակից 600 հատ ավտոմեքենա հանված։
Հաշվի առնելով վերոգրյալը՝ գտնում ենք, որ 2024 թվականի համար նախատեսված իրավական ակտում նշված մասով նոր կարգավորում սահմանելը նպատակահարմար չէ։



















